
SAOPŠTENJE ZA JAVNOST 
 
 

ZAKON O ADVOKATSKOJ DJELATNOSTI BRČKO DISTRIKTA BIH PRED USTAVNIM 
SUDOM BIH 

 
 
 

 Nakon što je od strane predsjednika Skupštine Brčko distrikta BiH podnesen prijedlog za 

ocjenu usklađenosti pojedinih odredaba Zakona o advokatskoj djelatnosti Brčko distrikta BiH sa 

Statutom Brčko distrikta BiH i sa Ustavom BiH, Apelacioni sud je dana 10.04.2020. godine 

Ustavnom sudu BiH podnio zahtjev za pokretanje postupka ocjene kompatibilnosti članova 5., 6. 

i 7. navedenog Zakona, sa članom VI.4. Ustava BiH. 

 

 Naime, budući da su za ocjenu usklađenosti ovog zakona relevantni i entitetski zakoni 

koji regulišu advokatsku djelatnost i da je prijedlog podnijet od strane predsjednika Skupštine 

Brčko distrikta BiH kao ovlaštenog predlagača, Apelacioni sud je shodno odredbi člana 52. 

Zakona o postupku ocjene usklađenosti pravnih akata Brčko distrikta BiH bio dužan pred 

Ustavnim sudom BiH pokrenuti postupak ocjene kompatibilnosti iz člana VI.3.c) Ustava BiH. 

 

 Nakon donošenja odluke od strane Ustavnog suda BiH o usklađenosti navedenih 

odredaba Zakona o advokatskoj djelatnosti sa Ustavom BiH i statusom i ovlašćenjima Distrikta 

kako su propisani Konačnom odlukom Arbitražnog tribunala za spor u vezi sa međuentitetskom 

linijom razgraničenja u oblasti Brčkog od 05.03.1999. godine, riješiće se prethodno pitanje i 

stvoriti uslovi da Apelacioni sud provede postupak ocjene usklađenosti Zakona o advokatskoj 

djelatnosti Brčko distrikta BiH sa Statutom Brčko distrikta BiH. 

